
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
টেলিমেকস ।
স্বদেশে প্রত্যাগত হইলে এই বৃত্তান্ত গ্রীস  প্রচারিত হইল। তখন গ্ৰীসদেশীয় নরপতিগণ মেনেক্ষেয়সের এই অপমানকে স্বদেশীয় সৰ্ব্বসাধারণের জপমান জ্ঞান করিয়া সমুচিত প্রতিফল প্রদানে কৃতনিশ্চয় হইলেন । তদনুসারে স্বল্প সময়ের মধ্যেই অসংখ্য সৈন্য সংগ্রহ ও বহুসংখ্যক সমরপোত সজ্জিত করিয়া গ্ৰীসদেশীয় নরপতিগণ টয় নগর আক্রমণ করিলেন। দশবার্ষিক সংগ্রামের পর ট্রয় নগর নিপাতিত ও ভস্মাবশেষীকৃত হইল। এই দীর্ঘ কালীন সংগ্রামে গ্রীসদেশীয় অনেক রাজা প্রাণত্যাগ করিয়াছিলেন ; অবশিষ্টের হতাবশিষ্ট স্ব স্ব সৈন্য লইয়া স্বদেশে প্রতিগমন করিলেন। ক্রমে ক্রমে প্রায় সকলেই নিজ রাজধানীতে উপস্থিত হইলেন ; কিন্তু বহু কাল অতীত হইল তথাপি ইউলিসিস প্রত্যাগমন করিলেন না । ইউলিসিসের পুত্র টেলিমেকস সাতিশয় পিতৃপরায়ণ ছিলেন । তিনি পিতার অনাগমনে যৎপরোনাস্তি দুঃখিত ও উৎকণ্ঠিত হইয়া ট্রয় হইতে প্রত্যাগত নরপতিদিগের নিকট র্তাহার অনুসন্ধান করিত্বে লাগিলেন ; কিন্তু কৈহই কিছু বলিতে পারিলেন না । অবশেষে তিনি নিতান্ত কাতর ও একান্ত অধৈর্য হইয় তাহার অন্বেষণার্থ নির্গত হইবার মানস করিলেন । মিনৰ্ব দেবী ইউলিসিস ও র্তাহার পুত্রকে অত্যন্ত স্নেহ করিতেন ; টেলিমেকস অঁতি অল্পবয়স্ক, পিতার অন্বেষণে নির্গত হইলে নানা স্থানে বিপদে পড়িবার সম্ভাবনা আছে

		 এই পাতা শেষ সম্পাদিত হয়েছে ১৬:৪০টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

